
- Zergatik joan zinen Ermutik?
Klima eta leku berriak ezagu-
tzeko batez ere, eta baita leku 
ezberdinetako bizitza estiloe-
tan murgiltzeko ere. Hasieran 
Madrilen egon nintzen 3 urtez, 
estilista eta bodypainting lanak 
egiten nituelarik; azkenean, 
kiromasajista bezala prestatu 
nintzen, eta horretan dihardut 
orain Kanarietan.
- Erabaki erreza izan zen?
Ez. Negozio bat neukan, eta 
oso konprometitua sentitzen 
nintzen harekin. Alde egiteko 
erabakia hartu nuenean, nego-
zio hura beste pertsona baten 
esku utzi nuen, baina ez zuen 
funtzionatu eta azkenean saldu 
egin genuen.
- Nola imajinatzen zenuen 
bizitza Kanarietan?
Eguraldi onarekin: planak egi-
teko eguraldiaren menpe egon 
barik. Zentzu horretan, uste 
baino hobea da. Badaude oso 
haizetsuak diren hilabete ba-
tzuk, baina hala ere hemengo 
klima gogoko dut. Bestalde, he-
men bizitza lasaiagoa da, odola 

iparraldean baino astiroago 
doa zainetatik. Sumendiek 
suaren energia transmititzen 
dute, ilargiak bezala. Gauez 
gidatzea ere miresgarria da, 
ez baitago argirik. Janariari 
dagokionez, bertako jaki asko 
aurki daitezke, baita oso ondo 
jaten diren lekuak ere. Halere, 
ez dago etxekoa bezalakorik! 
Azoka asko egiten dira (gastro-
nomikoak, artisau-azokak…), 
eta musika dago beti nonbait.
- Hitz egiterako orduan, 
bertakoen ahoskatze berezi 
horretara ohitu zara jada?
Gazteleraz hitz egiten den 
arren, turista asko dagoenez, 
gehienetan ingelesez mintza-
tzen naiz. 
- Zertan egiten duzu lan?
Hotel batean egiten dut lan 
masajista bezala, eta horrez 
gain masaje enpresa daukat, 
mugikorraren bitartez kon-
tratatu daitekeena. Hoteleko 
lankideengandik asko ikasten 
dut eta, nahiz eta autonomoak 
izan, talde sendoa osatzen du-
gu, familia bat bezalakoa.

- Zer egiten duzu aisialdian?
Itsasoan ibiltzera irteten naiz 
nire itsasontziarekin, Papagayo 
hondartza ezagunetara. Irlaren 
barrualdetik ere bidaiatzen dut 
sarritan. Urpean igeri egiten 
ere ikasi nuen, eta geroztik 
kirol hura, akroyoga, mendi-
ibiliak eta dantza praktika-
tzen ditut. 6:30ean jaiki ohi 
naiz eta yoga praktikatu: asko 
gustatzen zait egunari horrela 
ekitea. Oporrak balira bezala 
bizi naiz, hori da nire jarrera. 
- Gustura zaude? 
Oso! Gustuko dut horrela bizi-
tzea. Ermuan 28 urte igaro izan 

baditut, hemen askoz gehiago 
igaro ahal izango nituzke!
- Bada faltan botatzen duzu-
nik?
Lagunekin pintxo-potea.
- Noiz egon zinen Ermuan 
azkenengoz? Hona bizitzera 
itzuliko zara?
Duela gutxi egon nintzen, baina 
bidaia laburra izan zen. Espero 
dut hurrengoan egonaldi luzea-
goa egitea. Bestalde, ez dut 
uste bertara bizitzera buelta-
tuko naizenik, baina ezin dut 
ziurtatu.

Nahia Ruiz Albizuri

Jessica Oteruelo
Jessica Oteruelo ermuarra orain dela zazpi 
urte joan zen Ermutik, bizitza kalitatea 
hobetzeko nahiarekin. Gaur egun Lanzaroten 
bizi da (Kanariar Uharteetan).

AIZ
Garraioak, S.L.

☎ 636 95 83 39 (Julen)   

Ikastola
1968tik Ermua
euskalduntzenIzelaieta, 40	 Tel. 17 00 63

elkarrizketa

Hitz ugari dago heriotzak eragindako hutsuneak izendatzeko (alarguntasuna 
edo zurztasuna, esaterako); seme-alabak galtzeak, ordea, ez dauka izenik. 

Eta esan ohi da izenik ez daukana ez dela existitzen. Baina heriotza perinatala 
(haurdunaldiko 24. astetik jaio osteko lehen 7 egunetara bitartean gertatzen 

dena) existitzen da: badaude amaren sabelean hiltzen diren seme-alabak, 
hala nola jaio eta egun gutxira hiltzen direnak ere. Errealitate mingarri, 

ulertezin eta bidegabe bezain erreala eta ohikoa. Izan ere, heriotza perinatala 
izan duten gurasoei laguntzeko Umamanita elkartearen arabera, 200 

haurdunalditik batean heriotza perinatala gertatzen da, eta urtero 2.000 
ume hiltzen dira Espainian haurdunaldiko 24. astearen eta bizitzako lehen 

hilabetearen artean. Gizarteak, baina, ezer gutxi daki honen inguruan, 
historikoki tabua izan baita, etxean eta etxekoekin igaro beharreko 

ataka samingarria. Zorionez gauzak aldatzen doaz. Alde batetik, gero eta 
guraso gehiagok hitz egiten dutelako bizipen honetaz; bestalde, zenbait 

elkarte (Esku Hutsik elkartea, besteak beste) lan handia egiten ari direlako 
ospitaletan protokoloak ezartzeko eta bertako langileek formakuntza 

jasotzeko. Ondoko orriotan, Alba Mazo ermuarraren eta Iratxe Uribelarrea 
mallabitarraren hitzak jaso ditugu. Atsekabez eta minez jositako ahotsak 

dira, seme-alabaren bat galdu dugunok geure egiten ditugunak.

Iratxe Uribelarrea

Alba Mazo

- Nola gogoratzen duzu 
Gariren haurdunaldia?
Oso ondo zihoan, baina egun 
batean umea sentitzeari utzi 
nion. Nahiko lasai nengoen 
hasieran, baina gauean ur-
gentzietara joatea erabaki 
genuen. Ginekologoari aurpe-
gian igarri nion zerbait txarto 
zihoala, eta galdetu nion: "Ez 
dago taupadarik, ezta?" Eta 
hark konfirmatu egin zidan. 
- Nolakoak izan ziren hurren-
go orduak?
29 asteko nengoenez, umea 
erditu behar nuen, eta 30 ordu 
igaro ziren umea jaio arte. Gi-
nekologoa oso hotza izan zen; 
emagina, aldiz, oso ondo porta-
tu zen gurekin, eta onartu egin 
zigun ospitaleak ez zeudela 
prestatuta horrelako egoerei 
aurre egiteko. 
- Gari ikusteko aukera izan 
zenuten?
Eskaini ziguten arren, ni ez 
nengoen prest. Esaten dute 
ona dela gorpua ikustea, baina 
ez naiz damutzen egindakoaz: 
momentuko erabakia izan zen 
eta, berriro gertatuz gero, ez 

dakit zer egingo nukeen. Bei-
latokira eraman genuen, agur 
txiki bat egin, eta gorpua erre. 
Ni oso ahul nengoen, eta ez nin-
tzen joan. Egia esan, ez genuen 
dolua ondo landu. 
- Zer gertatu zen hurrengo 
urteetan?
2016an haurdun geratu nin-
tzen berriro ere, eta 20. as-
teko ekografian esan zidaten 
umeak kardiopatia bat zuela: 
bihotzean bi arteria ditugu gu-
rutzatuta egon behar direnak, 
eta Ekaik paralelo zituen. Abor-
tatzeko aukera eman ziguten, 
baina aurrera jarraitu genuen, 
pronostikoa oso ona zelako: 
egiten ziren ebakuntzen %95 
ondo irteten ziren. 37 astean 
zesarea egin zidaten. Umea 
Donostian jaio zen, baina Gu-
rutzetako Ospitaleko Neona-
tologiara eraman zuten, eta 
5. egunean ebakuntza egin zio-
ten. Agindutako orduan kirofa-
nora joan ginenean, medikuak 
pasillo erdian esan zigun umea 
hil egin zela. Ez ziren izan ez 
forma ez leku egokiak ere ez. 
Neonatologiako erizainek oso 

ondo tratatu gintuzten, baina 
ez ziguten inolako laguntzarik 
eskaini. 
- Nola agurtu zenuten Ekai?
Gariri eta Ekairi, biei, agurra 
egin genien Trabakun. Senideak 
eta lagun mordoa bildu ginen, 
eta oso ondo etorri zitzaidan, 
doluaren zati bat ixten lagundu 
zidalako.
- Dolua ezberdina izan zen?
Bai, erabaki genuen landu 
behar genuela, eta terapia egi-
ten hasi ginen. Gutxira haurdun 
geratu, eta 2020ko abuztuan 
Inhar jaio zen. 
- Heriotza perinatalari dago-
kionez, asko aldatu dira gau-
zak 2014tik 2020ra? 
Badoaz aldatzen, baina orain-
dik ere ume baten heriotza ez 
dago onartuta, ez dago ondo 
ikusita, ez da logikoa. Ondo-
rioz, ezkutatu egiten da. Nik 
kontatzeko beharra sentitu 
nuen, eta horrek asko lagundu 
zidan. Aldi berean, gaia gizar-
teratu nahi nuen. 

- Eta duela gutxi Esku Hutsik 
elkartea sortu da, ezta?
Bai, aurtengo martxoan. Au-
rretik, ama talde bat Bilbon 
biltzen ginen hilero, esperien-
tziak partekatzeko. Taldea 
gero eta handiagoa zen, eta 
taldekide batzuk proposatu 
zuten elkartea sortzea.
 - Zeintzuk dira bere helbu-
ruak?
Alde batetik, haurdunaldiko 
edozein momentutan edo jaio 
eta egun batzuetara hiltzen 
diren umeen familiei laguntzea 
eta informazioa ematea. Bes-
talde, ospitaleekin elkarlanean 
dihardu, protokoloak sortzeko, 
formazioa emateko, oroitza-
pen kaxak bateratzeko... 
- Kide berriei zabalik dago?
Bai, jakina. Seme-alaben ingu-
ruko albiste txarrak jasotzen 
dutenek babesa jasoko dute 
elkartean (722 82 20 39/ es-
kuhutsik@gmail.com).

Dorleta Vidal

2014an Gari semearen heriotzari aurre 
egin behar izan zion Iratxe Uribelarrea 
mallabitarrak, haurdunaldiko 29. astean. 
Handik bi urtera, jaio berria zen Ekairi  
agur esan zion, bihotzeko ebakuntza batean 
zendu eta gero. Lan handia egin behar 
izan du bi dolu horiek gainditzeko, eta 
esperientziek gogortuta, heriotza perinatala 
gizarteratzeko beharra aldarrikatzen du.

Iratxe Uribelarrea, ama:

"Ume baten heriotza ez dago onartuta, ez 
dago ondo ikusita, eta ezkutatu egiten da"

Iratxe, haurdun, eta bere bikote  kidea,  
Gari eta Ekairen izarrekin. Arg.: Nerea Garaizar.

KARABIXA KAFETEGIA
Egunero 8:30etik aurrera zabalik

Udal Euskaltegia
Teresa Murga Eraikina

Goienkale z/g 2. solairua
ERMUA · 943 170 925

ermukoudaleuskaltegia@gmail.com

- Hilabeteak baino ez dira 
igaro alaba txikia joan zene-
tik…
Bai, iazko abenduaren 23an, 
haurdunaldiko 38. astean, kon-
turatu nintzen Libe alaba ez 
nuela sabelean sentitzen. Ur-
duri jarri nintzen eta Mendaro-
ra joan ginen. Kotxean gindoa-
zela nik banekien zer gertatzen 
zen, eta ginekologoak berehala 
esan zigun Libek ez zeukala 
taupadarik. Hor hasi zen gure 
amesgaiztoa. Bizitzan gertatu 
zaidan gauzarik gogorrena izan 
da, guztiz antinatura. 
- Gogoan duzu zer sentitu 
zenuen momentu hartan?
Ez nintzen negar egiteko gai 
izan, blokeatuta nengoen, 
shock egoeran. Gero negar, 
negar eta negar egin nuen, 
izugarrizko tristura neukan. 
Amorru handia ere sentitu 
nuen, eta umearekin haserre 
nengoen: "Zergatik egin didazu 
hau?", galdetzen nion.
- Zuen senideei esatea ez zen 
erraza izango…
Ez, berehala deitu genien gu-
rasoei eta momentu hartan lau 
urte zituen gure beste alabari 
ere, Pauleri. Bere ahizpa eza-

gutzeko eta agurtzeko aukera 
eskaini genion, eta baietz esan 
zuen. 
- Osasun zerbitzuei dagokie-
nez, zerbaiten falta sumatu 
zenuen momentu hartan?
Ez, ez daukat inolako kexa-
rik. Ez dagoenez protokolorik 
ezarrita, aurrean dauzkazun 
profesionalek gidatzen zaituz-
te, eta nik zorte handia izan 
nuen, oso enpatikoak izan zi-
relako. Oso eskertuta nago, 
maitasun handiarekin tratatu 
gintuztelako. 
- Eurek azaldu zizkizuten 
eman beharreko pausoak? 
Bai, haiek gomendatu zidaten 
guztia egin nuen, itsu-itsuan: 
umea besoetan hartu, argaz-
kiak atera… Beldurra neukan, 
eta une gogorra izan zen, baina 
gauzak horrela egiteak asko 
lagundu digu doluan.  
- Eta etxera heltzean…
Orduan etorri zen gogorrena. 
Ospitaletik umearekin irtengo 
zarela imajinatzen duzu, baina 
hutsik irteten zara, etxean de-
na prest izan arren: sehaska, 
arropak, logela… Eta horrez 
gain umerik gabeko erdiondo-
koa igaro behar duzu. 

- Nola egin zenion aurre egoe-
ra honi?
Laguntza eskatu nuen. Ospi-
taleko psikologoarekin txanda 
eman zidaten, eta egun ere 
terapian jarraitzen dut. Ho-
rrez gain asko irakurri dut gai 
honen inguruan. Dagoeneko 
mina leuntzen hasi da eta, 
egun txarrak ditudan arren, 
honekin bizitzen ikasten hasi 
naiz. Onartzea kostatzen zai-
dan arren, ni ez naiz berriro 
izango lehen nintzen pertso-
na: beste Alba bat naiz, beste 
bizipen batzuekin. 
- Heriotza perinatala oso ohi-
koa den arren, gai honetaz 
hitz egiten da?
Ez, tabua da. Nik ez dut arazo-
rik izan hasieratik kontatzeko, 
baina orain arte jende gehie-
nak ezkutatu izan du. Gizartea 
ez dago batere sentsibilizatu-
ta, jendeak ez daki zer esan, 
eta egia da ez dela erraza hitz 
egokiak topatzea, baina asko-
tan nahikoa da besarkada bat 
ematea. Komentario batzuk 

min handia ematen dute, asmo 
txarrik gabe esaten badira ere. 
- Isilean eraman ohi bada, 
zergatik erabaki zenuen 
kontatzea? 
Heriotza bizitzaren zati bat 
delako, eta era naturalean 
eraman behar da. Liberazioa 
sentitzen dut Liberi buruz hitz 
egiterakoan, nire alaba da, eta 
gustatzen zait, iruditzen zait 
horrela omenaldia egiten dio-
dala. Gainera, uste dut egoera 
berdinean dauden gurasoei on-
do etor dakiekeela entzutea.
- Duela gutxi Esku Hutsik 
e lkartean izena eman 
zenuen. Zer dela-eta?
Beste familia batzuk ezagu-
tzeko beharra sentitu nuen, 
bakarrak ez garela ikusi. Aldi 
berean, nire esperientzia par-
tekatuta beste batzuei lagundu 
nahi nien. Elkarteak lan handia 
egiten du gai hau bistaratzen, 
eta iruditzen zait oso garrantzi-
tsua dela berau gizarteratzea.

Dorleta Vidal

Haurdunaldiko azken txanpan zegoen Alba 
Mazo ermuarra bere alabaren bihotza gelditu 
zenean. Ezbehar horren atzetik zetorrena ez zen 
samurragoa izan: erditu eta ospitaletik esku hutsik 
joan behar izatea. Ordutik ez da urtebete igaro, 
baina ospitaleko langileek eskainitako laguntza, 
babesa eta baliabideak oso lagungarriak izan  
ditu Albak bidean aurrera egiteko. 

Alba Mazo, ama:

"Alabari buruz hitz egiterakoan liberatu 
egiten naiz”

Alba eta bere bikotekidea, Paule 
alabarekin. Arg.: Nerea Garaizar.



Drogetenitturri, 305 zk.

8 2021eko azaroaMOTZEAN

Bihar eta berandu diskoaren 30 urteurrena 
ospatzeko jardunaldiak antolatu dira
Julio Kagetaren Bihar eta berandu diskoak 30 urte beteko ditu 
abenduan, eta horren harira hainbat ekintza antolatu dituzte 
Ziztada taldeak, Infreñu tabernak eta Eskilarapekok, Julio Ka-
getako kideen laguntzarekin. Abenduaren 13tik 23ra erakusketa 
interaktiboa egongo da Infreñun. Hilaren 15ean, asteazkena, Berri 
Txarrak taldeko "Dardara" dokumentala ikusteko aukera egongo da 
Eskilarapekon, 19:00etan. Azkenik, 22an, asteazkena, mahai-ingu-
rua egingo da leku berean, "Punk rocka euskaraz 80. hamarkadatik" 
izenburupean. Bertan parte hartuko dute Berriako kazetaria den 
Gotzon Hermosillak, Julio Kagetako kide ohiak diren Juanmi Bravok 
eta Iker Saenz de Zaitegik, eta musikan aditua den Juantxo Diezek. 
Mahai-ingurua 19:00etan hasiko da.

Nesken frontenis maratoia jokatu zen Mallabian
Urriko azken asteburuan burutu zen emakumeen frontenis 
txapelketa. Larunbatean, urriak 30, Errioxako Lorena Barronek 
irabazi zuen txapela, Salamancako Ana Garciari 12-8 irabazi 
eta gero. Bi jokalari hauek bikoteka jokatu zuten hurrengo 
eguneko finala, eta Inge Sancristobal gueñestarra eta Laura 
Saez gasteiztarra mendean hartu zituzten. Antolatzaileen 
arabera, estatuko iparraldeko jokalaririk onenek parte hartu 
zuten txapelketa honetan.

KISKA TABERNAK 
IRABAZI DU AURTENGO 
PINTXO LEHIAKETA

Urriaren 28tik azaroaren 7ra 
bitartean burutu zen aurtengo 
pintxo lehiaketa, XXI. Jardu-
naldi Gastronomikoen baitan, 
eta Kiska tabernak bi sari esku-
ratu zituen: epaimahai tekni-
koarena eta herritarrena, "Sin-
gapur" pintxoarekin (brioche-
opilaz, hirugiharraz eta ozpin-
olioaz kozinatutakoa). Ermuko 
Udaleko webgunean irakurri 
daitekeenez, Sagarra taberna-
ko "pulet pork" mokaduak jaso 
zuen bigarren saria, eta Km 0 
saria Giroa tabernako "oilaski"k 
jaso zuen. Pintxo tradiziona-
laren kategorian, Urkaregi 
jatetxeko "Gilda"k jaso zuen 
saria. Epaimahaiak aipamen 
berezia egin zion Amatxi ta-
bernako pintxoari, bertako 
produktuaren erabilera ona 
egin izanagatik.

Euskal Birusa Elkarteak antolatua.

Argazkiak: Maddi Goikoetxea eta Dorleta Vidal.

Carmen Allende/ Irune Aranberria/ Maite Askasibar/ Xabi Goikoetxea/ Naiatze 
Yantzi/ Maittane Pagoaga/ Nerea Eizagirre/ Malen Eizagirre/ Oihane Vega/ Leire 
Gorritxategi/ Bea Palacios/ Iñigo de la Peña/ Javier de la Peña/ Aitor Arrizabala-
ga/ Ander Prol/ Josu Gómez/ Maitane Millán/ Antxon Izagirre/ Luken Aranburu/ Unai 
Txurruka/ Ainara Riveras/ Maitane Mugerza/ Libe Solozabal/ Paule Gorritxategi/ Iratxe 
Odriozola/ Lidia Jiménez/ Andrea Díez/ Victor Lamas/ Maialen Arrizabalaga/ Maialen Ugena/ Maddi 
Rodríguez/ Nerea Mugarza/ Libe Areitioaurtena/ Leire de la Peña/ Maren Unanue/ Oier Araiztegi/ Izaro Fuentes/ Izaro Areitioaurtena/ Urko Murua/ 
Intza Alberdi/ Maia Mancisidor. TXIKURIXAK: Alberto Belar/ Julen Berriozabal/ Antxon Ziarsolo/ Arantxi Perosanz/ José Antonio Martínez Carbajo/ 
Eli Areitioaurtena/ Juanjo Gorritxategi/ Natalia Arrieta/ Rikar Txabarri/ Elias Uriarte/ Begoña Infante/ David Gómez/ Nerea Iriondo/ Paul Yarza/ 
David Elejalde/ Eneko Goikoetxea/ Aitor Jauregi/ Esther Larreategi/ Alex Alvarez/ Jokin Díez/ Txomin Espilla/ Toñi Montero/ Eneritz Arriaga/ 
Azucena Vallecillo/ Eukene Lamariano/ Tomas O´Callaghan/ Danel O´Callaghan/ Rober González/ Ines Arano/ Ekaitz Amezua/ Aitor Garitagoi-
tia/ Manex Olaizola/ Alaitz Fernández/ June Madariaga/ Ainhoa Lista. MUNTAIA / DESMUNTAIA: Jose Santos/ Juanjo Solozabal/ Jabi Vidal/ Aitor 
Arriaga/ Josu Garitagoitia/ Fernando Aranberri/ Ramón Redondo/ Koldo Aranberria/ Amaia Arginzoniz/ Edurne Abellanal/ Juancar Cadavid/ Aitor 
Ogiza/ Eneritz Arriaga/ Fran Carrascosa/ Alvaro Ortiz de Urbina/ Ainara Riveras/ Iker Aranda/ Jon Larrañaga/ Paulo Guridi/ Alex Pagaldai/ Manex 
González/ Josu Cuadrado/ Danel O´Callaghan/ Ian Martin/ Unai Ferreras/ Iker Gómez/ Julen Castro/ Martxel Carrascosa/ Xarles Araiztegi/ Xabi 
Ugena/ Peru Blanco/ Irati Garitagoitia/ Libe Garitagoitia/ Peio López. TIKETAK ETA KARTELAK: Idoia Narbaiza/ Yolanda Unamuno/ Mª Angeles 
Landaarroitajauregi/ Patxi Goitandia/-Marga Pérez/ Juantxo Díez/ Ramón Redondo/ Aitzol Redondo. KALABAZA-PORRA: Asier Madarieta/ Mikel 
Madarieta/ Jokin Aranburu/ Danel Gorritxategi/ Amaia Sangroniz/ Paule Gorritxategi. SAIHESKIA: Oier Egaña/ Alicia Moreno/ Alex Idigoras/ Ain-
tzane Plaza/ Gorka Elgea/ Iñaki Bildosola/ Egoitz Gerrikabeitia/ Julen Sololuze/ Mariano Casado/ Jesús Gómez/ Manolo González/ José Antonio 
Lejardi. BURUKO ZAPIAK: Mari Karmen Urkidi. UDALAK / ERAKUNDEAK: Ermuko Udala/ Udaleko Kultura eta Euskara Sailak/ Udaleko Brigada/ 
Udaltzaingoa/ Mallabiko Udala/ Bizkaiko Foru Aldundiko Kultura Saila. EPAIMAHAIKIDEAK: Joseinas Larrañaga / Arri Araiztegi/ Nahia Ruiz/ Almu 
Maeso. ERRIFAK: Marisabel Garitagoitia/ Angel Bravo/ Ramón Redondo/ Jone Redondo/ Aitzol Redondo/ Anboto eta Urreta burdindegiak/ Beta 
elektrizitate-denda/ Solozabal estankoa/ Amaia Urkizu eta Miguel harategiak/ MT ile-apaindegia/ Kokko, Idoia, Sehiga eta Quetzal jantzi-dendak/ 
Gauzak mertzeria/ Sagardui poltsa-denda/ Batzokia, Déjate Querer, Giroa, Hanigan’s, Herga, Infreñu, Karabixa, Karikato, London, Plan B, Sagarra, 
Secretos, Sorgin, Titanic, Torrekua, Txalaparta, Txantxiku, Xagua, Yomy, Zabal eta Zutabe tabernak. ERAKUSLEIHO LEHIAKETA: Senen bitxi-denda/ 
Anboto eta Urreta burdindegiak/ Arrieta elektrogailuak/ Beta eta Egolek elektrizitate-dendak/ Solozabal estankoa/ Elur estetika zentroa/ Argintxu 
gozo-denda/ Miguel eta Danotz harategiak/ Irale hortz-klinika/ Ainner, Enaia, Leire Rasco, Mado´s eta Marfil ile-apaindegiak/ Cocoliso, Kokko, 
Ramos, Sehiga eta Quetzal jantzi-dendak/ Gauzak eta Guipur mertzeriak/ Xiripot liburu-denda/ Mariasun loradenda/ Procolor margo-denda/ 
Alboka Musika Eskola/ Zapatxiki zapata-denda/ Arriaundi okindegia/ Artarrai opari-denda/ Itze optika/ Orbe pertsianak/ Sagardui poltsa-denda/ 
Hannigan’s eta Karabixa tabernak/ Mayte urdaitegia. BESTELAKOAK: Lucia Aldalur/ Mari Feli Manzisidor/ Txema Araiztegi/ Iñigo Pro/ David Gomez/ 
Alberto Arginzoniz/ Laura Olabe/ Higinia Solozabal/ Anittu-goiko baserria. TALDEAK: Euskal Birusa Elkarte Kulturala/ Kaltxango AEK Euskaltegia/ 
Antxitxiketan Aisialdi Taldea/ Alboka Musika Eskola/ Txindurri Txistu eta Dantza Taldea. TALDE ERAGILEA: Igone Amesti/ Gaizka Areitioaurtena/ 
Araitz Barruetabeña/ Naroa Beitia/ Nerea Berriozabal/ Piedi Eizagirre/ Nagore Espilla/ Eider Gisasola/ Estibalitz González/ Asier Ibaibarriaga/ 
Joseinas Larrañaga/ Aroia Lejardi/ Manuel Moreno/ Unai Rodríguez/ Eli Txurruka/ Marines Txurruka/ Rodol Ugena/ Tere Uriarte/ Dorleta Vidal.

SAN MARTIN AZOKA

A u t o s  A M E D I
Zearreko buelta eraikina 3, L8 pab.

Telefonoa 943 17 04 14

Ez da magia, herrilana da!
Laguntzaileak: 

191 herritar. 
12 erakunde eta talde. 
71 denda eta taberna.

Guztion artekoak egin du posible aurtengoa!
Guztioi eta gerturatutako milaka ikusleei,  

miloi bat esker!

SAN MARTIN AZOKAKO SARIAK
Epaimahai honek aukeratu ditu aurtengo San Martin Azokako 
sarituak: Bizkaiko Erlezain Elkarteko Jose Benito Beobidek, 
Idiazabal Gazta-Izendapeneko Bittor Rodríguezek, Mendi Ne-
kazaritza Elkarteko Juan Mari Totorikak, Euskal Biruseko Asier 
Ibaibarriagak, herriko ordezakaria izan den Joseinas Larrañagak 
eta Ermuko Udaleko Arri Araiztegik.

FRUTA ETA ORTUARIAK
1. saria: Mª Pilar Mallabia (Agarre-Mallabia)
2. saria: Jose Antonio Fernández (Buenos Aires-Ermua)
GAZTA
1. saria: Patxi Baskaran (Santa Marina-Markina)
2. saria: Eñaut Gallastegi (Onandi-Mallabia)
OGIA
1. saria: Xiber Uriarte (Zeanuri)
EZTIA
Txilar eztia: Igor Merino (Barakaldo) 
Mila-lore eztia: Garikoitz Llona (Zornotza)
SAGARDOA
1. saria: Unai Bilbao (Zornotza)
TXAKOLINA
1. saria: Jose Antonio Bilbao (Axpe-Markina)
AIPAMEN BEREZIA
Arantza Zubia (Agarre-Mallabia) ERAKUSLEIHO LEHIAKETA

1. saria: Anboto burdindegia. Epaimahaiak 
baloratu du erakusleiho osoa betetzen jakin 
dutela, atze egokia jarriz eta ondo argiztatuz, 
urrunetik ere bertaratzeko gonbitea eginez 
pasoan doazenei.
2. saria: Orbe pertsianak. Epaimahaiak baloratu du erakusleiho 
txikiak izanda lan polita egin dutela, biak ala biak txukun eta 
harmoniko aurkeztuz.

TXERRIAREN ERRIFA
1. saria, 400 €: 4034.  
Irabazlea: Mati Argüello (argazkian).
2. saria, landetxe batean asteburupasa 
bi lagunentzat: 980. Erreserba: 3001. 

SAN MARTIN AZOKA

Joseinas Larrañaga, epaimahaikidea:

“Esperientzia positiboa izan da”
Joseinas Larrañaga ermuarra San Martin Azoka-
ko animalien ardura izaten du, eta aurten he-
rriko ordezkaria izan da azokako epaimahaian.
- Zelan hartu zenuen epaimahaikide izateko 
proposamena?

Ondo, pozik hartu nuen. 
- Zeintzuk izan ziren zure eginbeharrak epaimahaikide 
bezala?
Baloratu behar genituen produktuak batu, azokako postu guz-
tiak ikusi, adituen azalpenak entzun, produktuak dastatu eta 
sari banaketa egin genuen. Lau ordu inguru egon ginen batuta.
- Zer produktu dastatu zenituzten?
Gazta, eztia, ogia, sagardoa eta txakolina.
- Zerbait ikasteko aukerarik izan zenuen?
Bai, gauzei gustua hartzen diegu denok, baina ez dakizu 
zergatik daukaten zapore hori, eta azalpenak interesgarriak 
iruditu zitzaizkidan.
- Nola baloratzen duzu esperientzia?
Positiboa, gomendagarria; gustura hartzeko moduko gauza da.

Pintxoak • Razioak • Kaxolak • Plater konbinatuak • Ogitartekoak 
Probaleku z/g (Ermua) 699 292 043 •  636 549 154

osasuna * Estetika 
edertasuna

943 17 28 09 · Goienkale 12

Egokitutako burua 
garbitzeko konketa

Ile-apaindegi b
at 

baino gehiago
!!

so lozabal
t a b a k o a k

torrekua 1
tel./fax: 943 17 07 33Tfnoa. 943 17 46 51Probaleku, 7

Entzumenaren doako azterketak
Audifonoetan azkenengo teknologia

Danobatgroupek Euskararen Egunarekin 
lotutako lehiaketa antolatu du
“Euskaraz izango gara" lemapean kaleratu du aurten ere Danobatgroup Kooperatiba 
Taldeak enpresak dituen herrietara zabaldutako lehiaketa, Euskararen Nazioarteko Egu-
naren harira. Ariketa honek euskararen inguruan hausnarketa bideratuko du, eta parte 
hartu nahi dutenek hurrengo helbidera jo beharko dute: https://info.danobatgroup.
com/euskara/lehiaketa-2021.html. Azaroaren 30era arteko epea izango da lehiaketan 
parte hartzeko, eta abenduaren 3an jakinaraziko da irabazlearen izena. Berauk aukera 
izango du Bizkaiko zuhaitz-etxe batean gau bat igarotzeko. Danobatgroup Industria Taldea 
espezializatuta dago makina-erreminten fabrikazioan, balio erantsi handiko osagaien 
fabrikaziorako garapenetan, giltza eskura erako ekoizpen sistemetan eta zerbitzu tek-
nologikoki aurreratuetan; eta Danobatgroup kooperatibaz gain Danobat, Goiti, Soraluce, 
Goimek, Latz eta Ideko kooperatibek osatzen dute taldea. Taldeko enpresak kokatuta 
dauden ingurune soziolinguistikoari erreparatuta, euskarak arlo guztietan presentzia 
izateari ematen diote garrantzia azken urteotan. Horren adierazgarri euskararen era-
bilera bultzatzeko dituzten planak, eta lortutako eta lortzeko bidean dauden Bikain 
Euskararen Kalitate Ziurtagiriak.

Elkartasun eta Lankidetza Kontseiluaren liburu 
eta dokumentala aurkeztuko dira
 “20 urte. Elkartasunean lan eta lan” izenburupean, Er-
muko Elkartasun eta Lankidetza Kontseiluaren bultzadaz 
egindako ekintzak biltzen dituen liburu eta dokumenta-
la aurkeztuko dira Lobiano Kulturguneko auditorioan. 
Hitzordua azaroaren 27an izango da, 10:00etan hasi 
eta ekitaldiaren 13:00etako itxiera arte. Hasteko Juan 
Hernandezen hitzaldia, dokumentalaren proiekzioa gero 
eta ondoren kafea eta tertulia berorren egileekin: Ander 
Prol eta Kepa Gerrikabeitia. 

Gorka González 
ERMUARRAK ILUSTRATU  
DU ZukAldaturen 
egutegia

Sasoian sasoiko ortuari eta frutez 
gain, zuhaitz, mendi, baserriko 
lanabes edota animalietan oina-
rritutako egutegia sortu du Gorka 
González artista muralistak. Zu-
kAldatu elkarteak kaleratutako 
lan koloretsu hau, ordenagailu 
bidezko Photoshop programaren 
bidez osatu du: argazki errealak 
erabiliz, konposaketa desberdinak 
egin ditu, argi, itzal eta koloree-
kin jolastuz. Herriko artista baten 
lana ezagutzera emateaz gain, 
taldearen proiektua bultzatzea du 
helburu ekimenek honek. 200 ale 
egin dira eta 6 euroren truk daude 
eskuragarri Infreñu tabernan, Idoia 
Goikoetxearen bi dendetan eta 
ZukAldatun bertan. 

Ermua BHIko albisteak

Ermua BHIko lehenengo maila-
ko ikasleok Gorputz Heziketa 
mintegiak antolatutako men-
di irteera zoragarri bat egin 
genuen urriko ostiral eguzki-

tsu batean. Herriko plazatik 
8:30ak inguruan atera eta 
ttipi-ttapa Mendibil mendira 
abiatu ginen. 

Hasiera batean hotz zegoen, 
baina orduak pasa ahala ten-
peratura gero eta goxoagoa 
zen. Erreka bazterretik igo eta 
errepidetik jaitsi ginen. Sasoian 
geundenez oso azkar igo ginen 
mendi tontorrera, nahiz eta 
igoerak hainbat zailtasun eduki, 
bereziki lokatza eta ura (erreka 

inguruak zeharkatzean). Baina, 
zailtasun hauek xarma ematen 
zioten ibilbideari. 

Mendi puntan ogitartekoa 
jan eta bertan zeuden ikuspegi 
liluragarriez gozatu genuen. 
Bizkaia eta Gipuzkoako mendi 
gehienak ikusten dira berta-
tik.14:00ak inguruan herrian 
geunden poz-pozik, goiz ede-
rraz gozatu genuelako. Denok 
errepikatzeko gogoarekin gel-
ditu ginen. 

Padel surf eta surfa Deban
Ermuko BHIko bigarren maila-
ko ikasleek Gorputz Heziketa 
mintegiak antolatutako ekintza 
berezi bat egin genuen Deban 
urriko bi ostiral goiz desberdi-
netan. Lehenengo txandan bi 
talde joan ginen eta bigarrenean 
beste bi. Egun bietan izugarri 
gozatu genuen ekintzarekin. 
Lehenengo txandan eguzki zoragarria izan 
genuen, baina olaturik ez. Orduan, surfa ez ezik 
padel surf ere egin genuen. Bigarren txandan 
lainotuta eta euri pixka bat egin zigun, baina 
olatu ezin hobeak izan genituen jarduerara-
ko. Egun bietan padel eta surfa egin ez ezik 
beste ekintza batzuk ere egiteko denbora izan 

genuen: Debako herria ezagu-
tu eta hondartzan zein herriko 
frontoian jolas desberdinak egin. 
Tren geltokitik oso goiz atera gi-
nen, zortzietako trenean. Egun 
bietan freskotxo egin arren lehe-
nengo orduetan itsasoko uraren 
tenperatura oso ona zen. Ikasle 
batzuk neoprenoa kendu eta,  

bainujantzia aldean, uretan murgildu ziren. 
Bueltako trena hartu aurretik, 13:00ak aldera, 
ogitartekoa jan genuen. Ostiral bietan ezin 
hobeto pasa genuen ekintza desberdin bat 
egin genuelako eskolatik kanpo.Ikasle guztiok 
horrelako ekintza bat noiz errepikatuko genuen 
galdetzen genuen. 

Mendi irteera Mendibilera Pasaiako 
Albaola 
faktoriara 
irteera
Ermuko BHIko lehenengo 
mailako ikasleek Teknolo-
gia mintegiak antolaturiko 
irteera egin genuen Pasaia-
ko Albaola Itsas Kultur Fak-
toriara. Autobusak Pasai 
San Pedroko erdigunean 
utzi gintuen, Trintxerpen 
hain zuzen ere. Honi esker 
ibilbide zoragarria egiteko 
aukera izan genuen Fakto-
riarako bidean, Pasai San 
Pedroko kaleak eta itsas 
adarra ezagutzeko. Fak-
torian sartzeko bi txanda 
egin genituen. Barrura sar-
tzen ez zirenak Donostiara 
daraman Santiago bidea 
egiteko aukera izan zuten. 
Fama handiko ibilbidea da 
hau, erromesek, mendiza-
leek eta senderistek egiten 
dutena, hain zuzen ere, 
“Ruta Faro de la Plata". 
Museo barruan Albaola El-
karteak XVI. mendeko San 
Juan baleontziaren erre-
plika zientifikoa ikusteko 
aukera izan genuen, bes-
teak beste. Goiz zoragarria 
igaro genuen! 

Tel: 943 03 17 56         Diputazio, 5         ERMUA

Ileapaindegia
Estetika

Zure 
publizitatea:

943 179350 / 688 632876
drogeten@gmail.com

Ermuko eta Mallabiko 
herri-aldizkaria

Mundua anitza da eta pert-
sona bakoitza ezberdina 
da. Eskema mentalek ho-
ri islatzen dute, norberak 

duen pentsatzeko eta mundua ikuste-
ko modua baitira. Hazten goazen hei-
nean eskema hauek eraikitzen goaz. 
Antzeman eta bizi izan dugunaren 
ondorioz inguruari buruzko ideiak 
sortzen ditugu. 

Modu inkontzientean eratzen di-
tu gure burmuinak eskema hauek. 
Mundua konplexua da eta gure in-
gurua ulertzeko beharra daukagu. 
Estimuluz inguratuta bizi gara eta gure 
burmuinaren berezko lana informazio 
hori prozesatzea eta sinplifikatzea 
da. Gainestimulazio horrek erabakiak 
modu azkarrean hartzera garamatza, 
hausnarketarik egin gabe. 

Aurreiritziak, horrela, pertsona edo-
ta talde bati buruz aurrez eraikitzen 
ditugun ideiak dira. Hau da, ez ditugu 
ikaskuntza prozesu baten ondorioz 
sortzen, eskema mentalak ez beza-
la. Talde edo pertsona bat ezagutu 
aurretik sortzen ditugun ideiak dira. 
Eta sinesmen hauek kanpo estimulu 
horiek azkar prozesatzearen ondorio 
dira. 

Ideia sinplifikatu horien harira, es-
tereotipoak sortzen ditugu. Pertsona 
edo talde baten ezaugarriei buruzko 
sinesmen zabalduak dira estereoti-
poak. Ideia hauek ez dira guztiz fal-
tsuak, baina informazio osatugabea 
dira. Kolektibo baten inguruan oro-
kortua eta onartua dagoen irudia dira. 

Uste hauek deseraikitzeak orain 
arte eraikitako sinesmenak zalantzan 

jartzea dakar. Hala, hausnarketa eta 
enpatia prozesuak burmuinarentzako 
nekagarriagoak dira, lan gehiago es-
katzen dute. Beraz, esfortzua saiheste 
aldera, pertsona edo taldeak katego-
rizatzeko joera daukagu. 

Hala ere, pentsamenduak dina-
mikoak dira. Esperientziek eta ikas-
kuntza berriek gure usteak aldatzeko 
gaitasuna dute. Arrazonamendua eta 
pentsamendua denok ditugun trebe-
tasunak dira. Gutxi batzuek jartzen 
dute martxan, ordea, pentsamendu 
kritikoaren ahalmena. Pentsamendu 
kritikoa ikasitakoa zalantzan jartzeko 
gaitasuna da, ikuspuntu ezberdinak 
kontrastatzen jakitea eta nork bere 
kabuz egindako hausnarketen bidez 
iritzi propioa izatea. 

Besterik gabe, pertsona bakoitza 
ezberdina da eta mundua anitza da.

Aurreiritziak

“
”

Gainestimulazioak erabakiak  
modu azkarrean hartzera garamatza,  

hausnarketarik egin gabe

Libe Solozabal

Etxetresna elektrikoak, 
 telebistak,  

musika-ekipoak…

…prezio eta kalitate
ezin hobean.

VI. Centenario kalea, 5 - ERMUA

ARRIETA CORDEVI FOTOKOPIAK 
KOLOREZKO FOTOKOPIAK

HANDIPENAK - TXIKIPENAK
PLANOAK - AZALEZTAPENAK

FAX PUBLIKOA
INPRIMAKETAK KAMISETATAN

Komentukua, 6 behea  48260  ERMUA  TEL. / FAX 943 17 42 89

Goienkale kalea (Ermua)
Tel: 943 172 454

sehiga.proteccionlaboral@gmail.com

Tel. /Fax. 943 17 15 65 / 943 17 25 04
San Pelaio 6-A (Eroski gainean) 46 P.K. - Ermua

San Pelayo
Aholkularitza

juridikoa

Komunitateak

- Zeintzuk dira zure ikaske-
tak?

Enpresen Antolakuntza eta 
Zuzendaritza ikasi nuen, eta 
bertatik bi arlo ezberdine-
tan espezializatu nintzen: 
finantzak eta merkataritza.

- Futbolari izatetik, zer da 
gehien faltan botatzen duzu-
na?

Esperientzia izugarria da! 
Azken finean gustuko duzun 
horretatik ateratzen duzu 
bizimodua, eta aldi berean 
kirola egiten duzu. Horrez 
gain, lagunak egiteko aukera 
duzu, bidaiatzen duzu eta 
asko baloratzen zaituzte. 
Gaur egun, gaztetan egin-
dako lagunekin geratzen naiz 
sarritan. 

- Futbola profesionalki utzi 
ostean, mundu horretan 
jarraitzeko asmoa zenuen? 

Ez, ez nuen ez entrenatzaile, 
ez parte-hartzaile izateko 
asmorik. Futbol profesionala 
utzi baino 2 urte lehenago, 
nire ikasketekin bat zetorren 
lan munduan sartu nintzen.
Eta onartu behar dut azke-
nengo urteak gogorrak egin 
zitzaizkidala, lana eta futbo-
la batera eramateak denbora 
asko eskatzen duelako.

- Nola amaitu zenuen Ermua 
Futbol Taldeko lehendakaria 
izaten? 

Nire semea futbolean hasi 
zen, eta aurreko presiden-
teak kargua uzteko asmoa 
zuenez, proposamena egin 
zidaten. Laguntzeko prest 

egon nintzen, eta jada 7 
urte daramatzat lehenda-
kari bezala. Izan ere, nire 
azkenengo urtea izango da 
karguan, eta uste dut jendea 
animatu beharko litzatekee-
la esperientzia honetan par-
te hartzen.

- Zein da talde bateko presi-
dentearen zeregina? 

Kontrakoa dirudien arren, 
lan honek ez du hainbesteko 
beharra suposatzen. Jokatu 
nahi duten kirolarientzako 
lagungarria da, eta talde 
txikienek ere pertsona bat 
behar dute kudeaketaz ar-
duratzeko.

- Zer sentitzen duzu gazteak 
zelaian ikusten dituzunean? 

Gazteek duten aukera oso 
polita da. Talde kiroletan, 
taldekideak laguntzeko, on-
do pasatzeko, harremanak 
sortzeko eta lagunak egiteko 
aukerak agertzen dira. Ha-
laber, irabazten eta galtzen 
ikasten laguntzen dizu. 

- Gaur egun jarraitzen edo 
jolasten duzu noizbait fut-
bolean? 

Ez dut jolasten, baina tele-
bistan ikusten dut. Baditut 
lagunak eta taldekideak 
mundu horretan jarraitzen 
dutenak, eta horrek nire in-
teresa areagotzen du. Hala 
ere, ez dut bakarrik futbo-
la ikusten, kirol asko ditut 
gustuko: eskubaloia, tenisa, 
padela eta atletismoa, bes-
teak beste. 

- Zer nolako lotura duzu kirol 
horiekin?

Nire alaba eskubaloian eta 
atletsimoan lehiatzen da. 
Normalean haren partiduak 
eta txapelketak ikustera 
joaten gara, sarritan bes-
te herri batzuetara. Horrek 
gertutasun handia sortzen 
du kirol hauekin. 

- Kiroletan aditua zarela esan-
go zenuke?

Futbolean gehien bat, horixe 
bizi izan baitut. Besteetan 
ez nuke esango aditua nai-
zenik, baizik eta ezagutzak 
hartzen joan naizela. Hala 
ere, gauza asko landu behar 
ditut oraindik.

Eneko López

A I T O R   B O U Z O

Ermuan jaioa duela 54 urte. Zazpi anai-
arreba ditu, eta bi seme-alaba.  
Aholkularia da, baina futbolari lotuta eman 
du bizitza erdia: Bigarren mailako hainbat 
taldetan jokatu du (Sestaon, Barakaldon 
eta Kordoban, besteak beste) eta Ermua 
Futbol Taldeko presidentea da gaur egun.  
Kirol askoren jarraitzailea eta kirolzalea.

- Itsaskabra pudina.
- Txipiroiak.
- Piper beteak: okela
	 edo onddoak.
- Fritoak: urdaiazpikoa 
	 edo onddoak.
- Redondo saltsan.
- Sagar tarta.
- Gazta tarta.
- Tortila patata…

ENKARGUAK
943 030 299

Erdikokale 13 
(Ermua)

Eta asteburuetan
 

pintxoak, afariak
 

eta bokatak!

TXALAPARTA
ABERNA

ZERMIK INGENIERIA S.L. mikrokontrolatzaile 
bidezko diseinu elektronikoak garatzen  

espezializatua dagoen ingeniaritza-enpresa 
da. Horrez gain, LabVIEW-ren bitartez sistema 

industrialen kontrola eta monitorizazioa  
bideratzeko gaitasuna ere badu. 

Usaetxe plaza 6-8, behea
Arrasate-Mondragon (Gipuzkoa)

Telf: 943 23 10 12

www.zermik.com

20 2021eko azaroaANTZINAKO ARGAZKIAK

Argazki hau 1966 ingurukoa da, eta bertan Aizpeko 
Hilaria Idarraga eta Julian Gorritxategi agertzen dira. 

Ermuko Santixauetan argazki lehiaketa egiten zen, 
eta norbaitek argazki hau atera eta lehiaketan 

aurkeztu omen zuen.

mallabia

1966

ermua

1975 
Futbolari izandako batzuei omenaldia 
egin zieten erretiratu ostean, domina 
bana emanez. San Pelaioko futbol 
zelaian daude erretratatuta, ezkerretik 
eskumara tente Loren Goitandia, José 
Bilbao, Pedro López, Luis Mari Izagirre 
eta Victor Mallagarai; makurtuta 
Gonzalo López, Tomás Gorritxategi, 
Jesús Arrizabalaga eta Carlos Olañeta. 
1953an hasi zen jokatzen lehen ekipoa 
eta hasierako urteotan hamaikakoa baino 
zazpikoa osatzen zuten, “Zazpi zazpiri” 
modalitatean jokatuz eta inguruko 
herrietako beste zazpiko taldeen kontra 
lehiatuz. 

ZUZENBIDE 
KONTUAK

Lege eta  
kontu aholkularitza

Izarra Centre eraikina
Tel: 846080080

Mugikorra: 688885435
zuzenbidekontuak@gmail.comKantabria 2 • Tlf: 17 67 83

Pintxo dastaketa
poteoan

Hamburguesería

TITANIC

Abenduaren 15ean
Zorionak Unax!  
3 urtetxo! Jarraitu 
hain alai eta 
irribarretsu! Muxu 
erraldoia amatxo eta 
aitatxoren partez! 
Maite zaitugu.

Zorionak Eder!!! 
Urriaren 28an zortzi 
urte bete zenituen. 
Musu asko Izaro, 
aita eta amatxoren 
partez!!! Asko maite 
zaitugu!!!

Azaroaren 24an
Zorionak Mikel!! 
Zorionak zuri!! 4 
urte!! Etxeko denon 
partez oso ondo 
pasa egune!! Musu 
haaandi bat etxeko 
denon partez!! 
Zorionak txapeldun!!

Abenduaren 18an
Zorionak Urko!! 6 
urte gure txikitxoak! 
Musu handi bat 
familiaren partez.

LAN BILA IRAKASKUNTZA

Ermuko neska 
euskalduna 
eskaintzen da umeak 
goizez zaintzeko. 
Esperientziarekin 
eta magistaritza 
ikasketekin. 
✆ 648 62 52 09.

Neska gaztea, 
arduratsua eta 
esperientziaduna 
eskaintzen da pertsona 
nagusiak edo umeak 
zaintzeko, etxeko lanak 
egiteko edo garbiketa 
lanak orduka egiteko. 
Egunez zein interna 
bezala. 
✆ 632 04 40 01

Neska eskaintzen da 
umeak edo pertsona 
nagusiak zaintzeko, edo 
garbiketa lanetarako. 
Esperientziarekin. 
Orduka, jardun erdia 
edo osoa. Berehala hasi 
naiteke lanean. 
✆ 632 41 53 74.

Neska arduratsua 
eskaintzen da 
garbiketak egiteko, edo 
pertsona nagusiak eta 
desgaituak zaintzeko. 
Esperientziarekin. Lan 
externoa edo orduka. 
✆ 617 67 49 27 

Matematikako,fisikako 
eta kimikako klase 
partikularrak eskaintzen 
dira DBHn dauden 
ikasleentzat.
✆ 688683655.

Iragarkia edo zorion-agurra kaleratzeko, 
bidali mezu elektronikoa helbide honetara: 

drogeten@gmail.com 
 

Azken eguna: Abenduaren 15a.

TXINDURRI 
TALDEA
Tokian
tokiko

- Akordeoia
- Biolina
- Biolontxeloa
- Bonbardinoa
- Flauta
- Kantua
- Gitarra
- Gitarra elektrikoa
- Gitarra baxua
- Lengoaia musikala

- Klarinetea
- Panderoa
- Perkusioa
- Pianoa
- Saxofoia
- Trikitrixa
- Tronboia
- Tronpeta
- Txistua

Tel. 943 17 12 98 / 943 17 18 00 • albokamusikaeskola@hotmail.com

MUSIKA
ESKOLA

PRO

Zubiaurre, 21
943 17 16 96

ERMUA

arraindegia

ITSASKIAK
ARRAIN FRESKOAK

 ETA IZOZTUAK

Probaleku 3, 1A
Tel. 943 17 05 42

Proba-Leku
Ileapaindegia - Estetika

✖ Etxea
✖ Tresneria

✖ Brikolajea
✖ Errailak

✖ Giltzak
  ✖ Sarrailagintza
✖ Kit altzariak

Zeharkalea 8    Tel: 943 17 65 61    ERMUA

burdindenda

ZINEA
Hilaren 4tik 7ra.
Hilaren 11tik 14ra.
Hilaren 18tik 21era.
Hilaren 26tik 28ra.

Zehaztu gabeko filmak.
Ermua Antzokian.  
Hainbat ordutegi.

ZINE-KLUBA
Hilak 2.
Hilak 9.
Hilak 16.
Hilak 23.
Hilak 30.

Zehaztu gabeko filmak. 
Ermua Antzokian. 
20:30ean.

UMEENTZAKO 
ZINEA
Hilak 5.
Hilak 12.
Hilak 19.
Hilak 26.

Zehaztu gabeko filmak. 
Ermua Antzokian. 
17:00etan. 

MUSIKA
Hilak 10: 
Kontzertua:  
Rodrigo Cuevas, 
20:30ean.  
Ermua Antzokian.  
Sarrera: 12 €

Hilak 17: 
Flamenkoko gabon kanten 
kontzertua.  
18:30ean.  
Orbe kardinalaren plazan.

Hilak 18: 
Blues kontzertua:  
Blues morning singers. 
20:00etan.  
Lobiano Kulturgunean. 
Sarrera: 10 €

Hilak 22: 
Kontzertua:  
Alboka Musika Eskolako 
ikasleak.  
19:30ean.  
Ermua Antzokian.  
Sarrera doan.

DANTZA
Hilak 17: 
“Hnuy Illa”,  
Kukai taldearen eskutik.  
20:30ean.  
Ermua Antzokian.  
Sarrera: 10 €

Hilak 21: 
Txindurri taldea.  
17:45ean.  
Ermua Antzokian.  
Sarrera doan. 

ANTZERKIA
Hilak 29:
“Una noche sin luna”, 
Juan Diego Bottorekin. 
20:30ean.  
Ermua Antzokian.  
Sarrera: 15 €

GABONETAKO 
HAUR 
KANPAINA
Hilak 24: 
Olentzero txikiren kalejira. 
11:00etatik aurrera,  
Orbe kardinalaren  
plazan hasita. 

Abenduaren 26tik 
urtarrilaren 4ra: 
Gabonetako haur-parkea. 
11:00etatik 13:00etara eta 
16:00etatik 20:00etara. 
Sarrera: 2 €

Hilak 27: 
Umeentzako antzerkia: 
“Botadun katua”,  
Glu-Glu Produkzioak-en 
eskutik.  
17:00etan.  
Ermua Antzokian.  
Sarrera: 4 €

Hilak 30: 
Umeentzako ikuskizuna: 
“Epa txiki!”, Demode 
Quarteten eskutik. 
17:00etan.  
Ermua Antzokian.  
Sarrera: 4 € 

Hilak 31:
Olentzeroren kalejira. 
18:00etan.  
Orbe kardinalaren  
plazan hasita. 

Hilak 3: 
Musika ikuskizuna:  
“Goazen 8.0”,  
Pausokaren eskutik.  
17:00etan eta 19:00etan. 
Antzokian. Sarrera: 6 €.

Urtarrilak 5: 
Errege Magoen kabalgata.  
18:00etan, San Lorentzo 
ikastetxean hasita.

UMEENTZAKO 
BESTElako 
EKITALDIak 
Hilak 11:
Ipuin-kontaketa ingelesez. 
17:30ean.  
Lobiano Kulturgunean. 

Hilak 18: 
Ipuin-kontaketa.  
17:30ean.  
Lobiano Kulturgunean.

ERAKUSKETA
Hilaren 12ra arte: 
“Zer da zuretzat lan duina? 
Iparraldearen eta hegoal-
dearen arteko begiradak”. 
18:00etatik 20:00etara. 
Lobiano Kulturgunean. 

Patxi López






